
Саулукъ сакълаугъа къошумчулукъ – 
аланы жюрек талпыныулары

Къабарты-Малкъарны 
Башчысы Казбек Коков 
республиканы битеулю би-
лим берген учреждения-
ларында билим бериуню 
качествосун игилендириу 
соруула жаны бла ишчи 
тюбешиу бардыргъанды. 
Анга КъМР-ни Башчысыны 
Администрациясыны тама-
тасы Мухамед Кодзоков, 
КъМР-ни Правительствосу-
ну Председателини орунба-
сары Марат Хубиев, КъМР-
ни жарыкъландырыу, илму 
эм жаш тёлюню ишлери 
жаны бла министри Анзор 
Езаов, Х.М. Бербков атлы 
Къабарты-Малкъар къырал 
университетни орус тил эм 
битеулю тиллени билиу 
кафедрасыны таматасы, 
КъМР-ни битеулю билим 
бериу системасында реги-
он окъутуу-методика бири-
гиуюню председатели, фи-
лология илмуланы доктору, 
профессор Башийланы 
Светлана, Х.М. Бербеков 
атлы Къабарты-Малкъар 
къырал университетни эко-
номика эм менеджмент 
кафедрасыны доценти, 
физика-математика илму-
ланы кандидаты, Россей 

билим бериу академияны 
Къабарты-Малкъар илму 
арасыны таматасы, КъМР-
ни Жарыкъландырыу, илму 
эм жаш тёлюню ишлери 
жаны бла министерство-
суну Инновация иш жаны 
бла советини председатели 
Артур Насипов, КъМР-ни 
Минпросвещениясыны Пе-
дагогика ишчилеге тохтау-
суз профессионал билим 
бериу арасыны директору-
ну къуллугъун толтургъан 
Артур Кажаров къатыш-
хандыла.

Къабарты-Малкъарда 

266 битеулю билим берген 
организация ишлейди, 
алада 11,7 мингден артыкъ 
педагог урунадыла, ол 
санда 7,4 минг устаз эм 
115 мингден артыкъ сабий.

Тюбешиуню чегинде 
битеулю билим бериуню 
халын комплексли тинтиу 
амалла сюзюлгендиле, 
ол санда Бир къырал эк-
заменни. Арт жылланы 
эсеплери математика, 
физика, химия, тарых, 
география предметледен 
жангы ызланы жарашды-
рыу изленнгенлерин кёр-

гюзтедиле. Бирикдирилген 
регионал билим бериу 
кенгликни, битеулю билим 
бериу регионал система-
ны качествосуна билим 
бериу учрежденияланы 
къошумчулукъларыны рей-
тингин къурау изленеди, 
андан сора да, устазланы 
юйретгенлерине эм ха-
зырлагъанларына билим 
бериу учрежденияланы 
таматаларыны жууаплы-
лыкълары, дистанцион 
преподаванияны айнытыу.

Тюбешиуню эсепле -
рине кёре Казбек Коков 

КъМР-ни Жарыкъланды-
рыу, илму эм жаш тёлюню 
ишлери жаны бла мини-
стерствосуна бир ненча 
буйрукъ бергенди. Ала 
окъуучулагъа билим бе-
риуню качествосун иги-
лендириуню жалчтыугъа 
бурулупдула.  Сёз ол санда 
битеулю билим бериу ка-
чествогъа Къабарты-Мал-
къар Республиканы билим 
бериу организацияларыны 
къошумчулукъларыны рей-
тингини эм билим бериу 
организацияланы тамата-
ларыны ишлерини магъ-
аналылыкъларына багъа 
бичиуню, Педагогика кад-
рланы хазырлау эм квали-
фикацияларын ёсдюрюу 
регионал программаны, 
андан сора да, матема-
тикадан, физикадан, хи-
миядан, биологиядан, та-
рыхдан эм географиядан 
устазлагъа целевой квота 
бла окъурукъ студентлеге 
Къабарты-Малкъар Ре-
спубликаны Башчысыны 
стипендиясын къурарча 
норматив мурдорну жа-
рашдырыуну юсюнден 
барады.  

КъМР-ни Башчысы ишчи жыйылыу бар-
дыргъанды. Анда къурулушну соруулары-
на, тапландырыугъа, жашау-коммунал 
мюлкге  эмда  Къабарты-Малкъар Ре-
спублика къуралгъанлы 100-жыллыгъына 
хазырланыугъа къаралгъанды.   

Жыйылыугъа КъМР-ни Правительство-
суну Председатели Мусукланы Алий, 
КъМР-ни Башчысыны Администрациясы-
ны таматасы Мухамед Кодзоков, КъМР-
ни Правительствосуну Председателини 
орунбасары Марат Хубиев, КъМР-ни 
Башчысыны бла Правительствосуну 
ишлерини управляющиси Азматгерий 
Ашхотов, цифралы министр Ислам Аш-
хотов, къурулуш эм жашау-коммунал 
мюлк министр Алим Бербеков, транспорт 
эм жол мюлк министр Аслан Дышеков, 
культура министр Мухадин Кумахов, 
Нальчикни жер-жерли администрация-
сыны башчысы Таймураз Ахохов, КъМР-
ни Башчысыны кенгешчиси Вячеслав 
Кунижев, къурулуш эм жашау- коммунал 
мюлк министрни орунбасары Астемир 
Унажоков къатышхандыла.

 Кенгешде сёз муниципал къуралы-
улада ишлеп башлап, алай бошалмай 
тургъан къурулуш объектлени юсюнден 
баргъанды. Ала не консервация этил-
мегендиле, тёгереклери да ачылып ту-
радыла, эллени сыфатларын бузадыла. 

Алим Бербеков билдиргеннге кёре, объ-
ектлени иелери бла шёндю сёлешиуле 
бардырыла турадыла, анга кёре бир  
къауумларыны къурулушлары бошал-
лыкъды, башхаланы чачып, кетерип 
къоярыкъдыла. Шахарланы тапландырыу 
проектле бла байламлы жамауат жерле 
тап халгъа келтирилликдиле. Андан сора 
да, бек алгъа Нальчикде кёп фатарлы 
юйлени жангыртыугъа къошакъ халда 
ахча керекли бла байламлы соруула да 
сюзюлгендиле.

Республиканы юбилейине хазырланыу  
бла байламлы Казбек Коков муниципал 
къуралыулагъа кирген жерледе белги 
къауумла ишлерге, алагъа тынгылы 
ремонт этерге не да жангыртыргъа  деп 
буюргъанды. «Къабакъ эшикле» шахар 
округлада бла муниципал районлада 
шёндюгю заманны излемлерине ке-
лишген, тапландырылгъан эм жарыкъ 
болургъа керекдиле. Р-217 «Кавказ» 
федерал жолну Къабарты-Малкъар   
бла Ставрополь крайны административ  
чегинде бирге къошулгъан жеринде ре-
спубликадан чыкъгъан белги къауумну 
проектине энчи къараллыкъды.

КъМР-ни Башчысыны бла 
Правительствосуну 

пресс-службасы.

Республиканы къыраллыгъыны кюнюне жораланып, 
23 августда Къабарты-Малкъарда эм уллу бийикликде 
байрам къураллыкъды. 

Бир кюнню ичинде Элбрусда 10-дан аслам дуния ре-
корд салынырыгъы сакъланады. Азауда бла Иткъолда 
аш-азыкъ программаны чеклеринде регионну районлары 
8 миллет азыкъланы кёргюзтюрюкдюле. Белгили аш 
этиучюле – Шимал Кавказны кулинарларыны ассоциа-
циясыны келечилери мастер-классла бардырлыкъдыла. 
Алайда чыгъармачылыкъ къауумла да жыр-тепсеулери 

бла къууандырлыкъдыла. «Балкария», «Кабардинка», 
«Терк къазакъла» къырал ансамбльлени къатышыулары 
бла «Уллу миллет тепсеу» эсепленирикди.

«Ушба» турист базада уа гёжефле сынашырыкъдыла. 
Скайранерле Виталий Шкель бла Ачабайланы Илияс 
Минги таугъа чабыуда рекордланы жангыртырыкъдыла. 
Аладан бири жолун Азаудан башларыкъды, экинчиси уа – 
Онбиреуленни ышыгъындан. Орус бильярддан дунияны, 
Европаны, Россейни да чемпиону, спортну бу тюрлюсюн-
ден спортну биринчи сыйлы устасы Юрий Пащинский 
4100 метр бийикликде дуния рекорд салыр умутлуду. 

Белгили «Эльбрус» деген жырны республиканы халкъ 
артисти, Къарачай-Черкесни бла Ингушетияны да сый-
лы артисти Текуланы Амур Минги тауну башында жыр-
ларыкъды, ол кезиуде анда тепсеуле да боллукъдула. 

Алайда дагъыда Россейни рекордларыны китабыны 
баш редактору Станислав Коненко чюйледе сюелиуде 
рекорд саллыкъды. 

Фестивальны ахырында Къабарты-Малкъаргъа Рос-
сейни битеу субъектлерини арасында рекордсмен деген 
ат берилликди. 

Байрам республиканы Правительствосуну эм «Рос-
сейни рекордларыны китабыны» проектни башламчы-
лыкълары бла къуралады, аны бардырыугъа себепликни 
«Шимал Кавказны курортлары» акционер общество, 
«Кючлю Россей» битеукъырал спорт къымылдау этедиле.

КУЛЬЧАЛАНЫ Зульфия.

Къабарты-Малкъар Респу-
бликаны айырыу комиссия-
сы  телерадиокомпанияла-
да хакъсыз эфир заманны 
бериу эм республикалы га-
зетледе  да  материалланы 
алайынлай басмалау бла 
байламлы жеребьёвка ёт-
дюргенди. Политика парти-
ялагъа бла бир мандатлы 
округ бла баргъан канди-
датлагъа аллай онгну закон 
береди.

Жеребьевкагъа 14 пар-
тияны келечиси эм беш 
бир мандатлы кандидат 
къатышхандыла. Алагъа 
эфир заманны рееспубли-
када чыкъгъан кезиулеринде 
«Россия-1» эм «Россия-24» 
телеканалла эм Къабарты-
Малкъарны къырал телеви-
дениясы берликди.  Айыры-
ула бла байламлы  бериуле 
эки радиостанцияда «Радио 
России. Къабарты-Малкъар» 
эм «Республикалы радио» 
чыгъарыкъдыла. Андан сора 
да,   «Кабардино-Балкарская 
правда», «Адыгэ псальэ», 

«Заман», «Советская мо-
лодёжь», «Горянка» респу-
бликалы газетледе хакъсыз 
материалла басмаланы-
рыкъдыла. 

Асламлы информация 
органлада агитация кезиу 
айырыулагъа дери 28 кюн 
алгъа башланады, башхача 
айтханда, 21 августда. Къы-
рал Думагъа депутатланы  
эм жер-жерли  самоуправ-
ление органлагъа келечи-
лени онжетинчи августдан 
тебиреп 19 августха дери 
айырлыкъдыла. 

 Бизни корр.

Республикада билим бериу ишни 
игилендириуню сорууларына къаралгъанды

Россейде COVID-19 жангы 
коронавирус жукъгъан ау-
руудан вакцина салдыргъан 
инсанланы кёллендириу про-
грамма башланырыкъды. 
Аны юсюнден бегимге РФ-ни 
Правительствосуну Пред-
седатели Михаил Мишустин 
къол салгъанды, ол РФ-ни 
Правительствосуну сайтында 
басмаланыпды (2021 жыл 10 
август №13246). Саугъала 
ючюн эришиуге 18 жыллары 
толгъан гражданла къаты-
шаллыкъдыла. Ол жумуш 
2021 жылда 1 сентябрьден 
1 декабрьге дери дарман 
салдыргъанланы араларын-
да Вакцина этдиргенлени 
бирлешген регистринде жа-
зылыуну энчи номерине кёре 
толтуруллукъду.

Лотереяны операторуча 
«Гознак» акционер биригиу 
кёргюзтюлюнеди. Саугъала-
ны розыгрышы лотереяны 
официал сайтында бонус-
заздоровье.рф. бардырыл-
лыкъды. Эсепле да анда эм 
асламлы басма органлада 
туура этилликдиле.

- Дарман салдыргъанланы 
кёллендириу программаны 
башлай, Правительство аны 
бла кеслерини саулукъларын 
сакълагъанларын эм жууукъ-
ларына къайгъырыулукъла-
рын кёргюзтген гражданланы 
ыразылыгъын билдиреди, 
- деп белгилегенди вице-пре-
мьер Татьяна Голикова.

Лотереяны бардыргъан 
кезиуге битеу къатышханланы 
тизмесинден компьютер, са-

налмагъанлай чыгъарылгъан 
алгоритмни хайырланып, хор-
лагъанланы эки кере чыгъар-
лыкъды. Битеу да бирге 1000 
алчы белгиленирикди. Ала-
дан хар бири 100-шер минг 
сом аллыкъды. Лотереяны 
эсеплери энчи тираж комис-
сия бла бегитилликдиле, аны 
къаууму артдаракъ белгили 
боллукъду. Саугъала ючюн 
розыгрыш бардырылгъан 
кезиуге дери вакцинация 
этдирген хар инсан да ол сай-
лаулагъа къошулаллыкъды.

Саугъаны юсюнден инфор-
мация Къырал эм муници-
пал жумушланы бирлешген 
порталында (ЕПГУ) инсанны 
энчи кабинетинде да кёргюз-
тюлюп, хорлагъаннга push-
уведомленияны хайырланып 
жиберилликди.

Саугъагъа тийишли бол-
гъан уведомленияны алыр-
ча эм ахчаны кёчюрюрча 
банк картаны кёрюмдюле-
рин белгили этерча ЕПГУ-да 
учётный записи болгъанына 
бла къалгъанына эс бурур-
гъа эмда уведомленияны 
алгъандан сора юч айдан 
кеч къалмагъанлай ЕПГУ-да 
энчи кабинетинде МИР банк 
картасыны номерин белги-
ли этерге тийишлиди. Банк 
реквизитлеге шагъатлыкъ 
этилгенден сора ахча саугъа 
хорлагъанны счётуна тю-
шерикди. Саугъа розыгрыш 
бардырылгъан кюнден сора 
алты айны ичинде берилирге 
боллукъду.

Айырыу комиссияда – 
чёп атыу

КенгешКеКеКеененгеегегешеш

Къурулушха 
жораланнган жыйылыу

БАШЛАМЧЫЛЫКЪ

Минги тауда дуния рекордла 
тохташдырыллыкъдыла

КъМР-ни Башчысы Казбек Коков  Къа-
барты-Малкъарда коронавирус инфекци-
ядан сакъланыуну эмда аны жайылыууна 
контроль этиуню мадарларын толтуруу 
жаны бла оператив штабны кезиулю жый-
ылыуун видеоконференция халда бардыр-
гъанды. Аны башлай, Казбек Валерьевич, 
ауругъанланы саны арт кезиуде артыкъ бек 
ёсмегенине, госпитальлагъа тюшгенле да 
азайгъанларына да къарамай,  регионда 
эпидемиология болум осаллай къалгъанын 
эсгертгенди. Ол ауругъанланы саны ёсмезча 
мадарла этерге, халкъгъа дарман салыуну 
андан ары бардырыргъа, вирусдан сакъла-
ныуну амалларын тохтатмазгъа кереклисин 
чертгенди.

Роспотребнадзорну КъМР-де Управлени-
ясыны башчысы Жирослан Пагов быйыл 
республикада 17 августха тохташхан эпи-
демиология болум бла шагъырей этгенди.  
Дарман салыуну юсюнден айта, ол  вакци-
нация этдиргенле ишлегенлени араларында 
бютюн кёп болгъанларын белгилегенди. 
Студентлени бла эрттеден келген ауруулары 
болгъанланы араларында уа аллайла бек 
аздыла. Алай эсе уа, ма аланы арасында 
ауругъанланы саны  ёсеригин сакъларгъа 
боллукъбуз, дегенди.

Баш къырал санитар врач билдиргеннге 
кёре,  биринчи сентябрьден сора Роспотреб-
надзор предприятиялада бла организаци-
ялада борчлу халда иммунизация къалай 
жалчытылгъанларын тинтирикди.

КъМР-ни саулукъ сакълау министри Ру-
стам Калибатов а  шёндю бек къоркъуулу 
жукъгъан аурууладан бакъгъан 4 госпиталь 
ишлегенин, алада 930 ундурукъ болгъанын 
билдиргенди. Керек болса, Терк эмда Че-
гем районлада ара район больницалада, 
1-чи номерли шахар клиника больницада, 
СПИД-ге къажау арада да госпитальла ха-
зырдыла. Госпитальла газификаторла эмда 
жукъа кислород сакъланнган цистернала 
бла заманында жалчытылгъанлары себепли 
кислородну 2-4 кюннге запасда тутаргъа онг 
барды, дегенди ол. 

Министр билдиргенича, вирус пневмония-
ны заманында ачыкълар ючюн 4 компьютер 

томограф ишлеп турады, аладан экиси уа 
– кече-кюн да.  Жылны башындан бери 30 
минг чакълы тинтиу бардырылгъанды, бир 
сутканы ичинде 150-ден аслам томография 
этиледи. 

Коронавирус инфекцияны жайыла бары-
уун тыярыкъ амал -  вакцинация болгъаны 
белгилиди. Бюгюннге биринчи кере дарман 
салдыргъанла 148 762 боладыла, экинчиси 
бла уа 105 904 адам укол этдиргенди. Вакци-
нация этдириу республикада тири барады. 
Дарман салдыргъанланы саны коллектив 
иммунитетге жетер ючюн тохташдырылгъан 
планны 37,5 процентин тутады.     

Министр билдиргеннге кёре, бусагъатда 
республикада вакцинация этген 82 пункт 
ачылыпды, ала кюн сайын 8 сагъатдан 20 
сагъатха дери ишлейдиле.  Иммунизация 
бардырыугъа 718 медик къатышады, ты-
шына баргъан 58 бригада коллективледе 
дарман саладыла. Мобиль пунктла да иш-
лейдиле.

Штабны жыйылыуунда школла санитар-
эпидемиология болумда ишлерге  къалай 
хазырланнганларыны юсюнден да сёз 
баргъанды. КъМР-ни жарыкъландырыу, 
илму эмда жаш тёлюню ишлери жаны бла 
министри Анзор Езаов билим бериу битеу 
учрежденияла да алгъыннгы низамда иш-
лериклерин, профилактикагъа да энчи эс 
буруллугъун билдиргенди. Тышындан кир-
генлени температураларына къараллыкъ-
ды, хар классха энчи отоу бёлюнюрюкдю. 
Коронавирусдан ауругъан болса, Роспо-
требнадзорну жорукъларына кёре мадарла 
этилликдиле.

Регионда эпидемиология болумну эсге 
алыу бла, баш санитар врачны да айтха-
ны бла  биринчи сентябрьде къууанчлы 
линейканы жаланда биринчи классда 
окъурукълагъа ётдюрюрге оноу этилгенди. 
Андан сора да, жыйылыугъа къатышханла 
Республиканы къыраллыгъыны кюню бла 
байламлы байрам ишлени бардырмазгъа 
да келишгендиле. 

КъМР-ни Башчысыны бла 
Правительствосуну 

пресс-службасы.

Къууанчлы линейканы жаланда биринчи 
класслада ётдюрюрге, байрамланы
бардырмазгъа келишгендиле

Дарман салдыргъанлагъа ахча 
къытаргъа онг барды

Оператив штабОпеераератраататтитив штташттааб

Быйыл Къабарты-Малкъар къырал уни-
верситетни медицина факультетини багъыу 
иш бёлюмюн жетишимли тауусуп, къызыл 

дипломгъа тийишли болгъан жыйырма алты 
выпускникни арасында Темиржанланы Фарида 

бла Аккыланы Биаслан да бардыла. 

Уллу дуния эмда 
ёмюрлюк табийгъат 
бла байламлыкъда

Школчуланы  
юйретиуге -  энчи эс  

1944-1957 жыллада кёчгюн-
чюлюкде таулу тиширыуланы 
жигерликлерине бла чыдам-
лыкъларына хурмет этип, эс-
гертме сюерге керекди деп, 
эрттеден айтылып келеди. Аны 
юсюнден Черек районну Жама-
уат палатасында бла ветеран 
советинде бир кере айтылып 
къалмагъанды. Кёп болмай, 
районну оноучулары, дин ахлу-
ла, старейшиналаны келечиле-
ри, жамауат да жыйылып, ал-
лай эсгертмени Черек ауузунда 
орнатыргъа кереклисини, аны 
къалайда салыргъа боллугъуну 
юсюнден сёлешгендиле.

Жыйылыуда Огъары Мал-
къарны  абадан тёлюсюню 
атындан Лёлюкаланы Мура-
дин, право низамны сакълаучу 
органланы ветеранларыны 
таматасы Жаболаны Жабра-
ил, къашхатаучу Анахаланы 
Кошкинбай, бабугентчи Бат-
чаланы Анатолий, Герпегеж 
эмда Бабугент эллени иймам-
лары Бёзюланы Хаким бла 
Аккыланы Сулейман, районда 
айырыу комиссияны башчысы 
Къулбайланы Аслан, район ад-
министрацияны ишлери эмда 
къурау жаны бла управленияны 
таматасы Байсыланы Харун да 
сёлешип, бу магъаналы ишни 
узакъгъа созмазгъа кереклиси-
ни юсюнден айтхандыла.

Районну  башчысы,  жер-
жерли самоуправленияны со-
ветини таматасы  Этезланы 
Мухаммат  башламчылыкъгъа 
не жаны бла да себеплик этил-
лигине ышандыргъанды эмда 
жыйылыугъа къатышханладан 
бу ишге къошумчулукъ этерле-
рин тилегенди.

Черек районну администра-
циясыны башчысы Муртазланы 
Борис эсгертмени юлгюсюн 
сайлар ючюн, эллилени ара-
ларында конкурс къурауну 
дурус кёргенди. Аны орнатыу 
бла байламлы оюмла уа кёп 
тюрлю эдиле. Болсада кёпле 
эки тау аууз – Малкъар бла 
Бызынгы - айырылгъан жолгъа, 
Бабугентде  малкъар поэзияны 
мурдорун салгъан Мечиланы 
Кязимни эсгертмесини къа-
тында орнатыргъа кереклисин 
айтхандыла.

Жамауат палата эмда вете-
ранланы совети эллилени бу 
ишге бютюн тири къатышыргъа 
чакъыргъандыла.

ХОЛАЛАНЫ Марзият.

Бизни республикада жангы 
окъуу жылда 256 билим бериу 
учреждение ишлерикди. Алагъа 
115 минг сабий жюрюрюкдю, ол 
санда 12,44 минги школгъа 
биринчи кере барлыкъдыла, 
дегендиле Роспотребнадзорну 
КъМР-де Управлениясында.

Школланы барында да хазыр-
ланыу, ол санда сюртюу-бояу 
ишле барадыла. Ведомствону 
келечилери биринчи сентябрьге 
дери жик-жиги бла толтурургъа 
керекди деп 131 предписание 
жазгъандыла. Ала бары да 
школланы мюлк-техника онгла-
рын кючлендириу бла байлам-
лыдыла. Саулай айтханда уа, 
36 учреждениягъа сабийле эки 
сменнге жюрюрюкдюле, къал-
гъанларына уа – бир сменнге.

Ведомствону адамлары шён-
дю да тинтиуле бардыргъан 
комиссияланы ишине къаты-
шадыла, кеслери алгъын бер-
ген буйрукълары нечик тол-
турулгъанларын сюзедиле. 

Айтханларына кёре, школланы 
башчылары аллай эсгериулени 
122-син толтургъандыла.

ОМАРЛАНЫ Мурат 
хазырлагъанды.

Къабарты-Малкъарны кол-
леджлеринде изленнген, ол 
санда ишчи усталыкълагъа 
кёре, 40 жангы мастерской 
ачыллыкъды. Ол борчлагъа 
деп федерал бюджетден 198 
миллион сом бёллюкдюле, 
юч жылгъа битеулю финан-
сирование 250 миллион сом 
чакълы бир боллукъду.

«Билим бериу»  миллет 
проектни «Жаш профессио-
налла» федерал проектини 
чеклеринде профессионал 
билим бериу организациялада 

мастерскойла къураргъа 2022-
2024 жыллада регионлагъа 
субсидияла берилирча барды-
рылгъан конкурс сайлауланы 
ётгенден сора аллай онгла 
чыкъгъандыла. 

Мастерскойла туризм, къо-
накъ юйлени администриро-
вание, графикалы дизайн, 
цифралы моделирование, 
школгъа дери билим бериу, 
аш хазырлау иш, промышлен-
ный бахчачылыкъ, от тюшюу 
къоркъуусузлукъ, къутхарыу 
ишле, башха техника уста-

лыкъла ызлада КъМР-ни Мин-
просвещениясыны бойсунуу-
унда болгъан 9 профессионал 
билим бериу организацияланы 
мурдорунда къураллыкъдыла. 
Ол махкемеледе тогъуз минг-
ден артыкъ окъуучу билим 
аладыла. Жангы мастерской-
ла алагъа бюгюнлюкде из-
леннген ызлагъа юйренирге, 
жаш специалистлени профес-
сионаллыкъларын ёсдюрюрге 
онг берликдиле.

АйнытыуААйАйныттыыттыутыууыу

Къыркъ жангы мастерской ачыллыкъды

Къабарты-Малкъарда коро-
навирус инфекциядан сакъла-
ныуну эмда аны жайылыууна 
контроль этиуню мадарла-
рын толтуруу жаны бла опе-
ратив штабны  шартларына 
кёре, 18 августха  республи-
када COVID-19  бла байламлы 
675855 тест тинтилгенди.  Ан-
дан 28592 адамгъа корона-
вирус жукъгъаны ачыкъланн-
ганды. Ол санда арт суткада 
88 адам къошулгъанды. Сау 
болуп чыкъгъанла 26602-ге 
жетгендиле, 673-сю ауушхан-
ды.

Бусагъатлада республиканы 
медицина учрежденияларын-
да 685 адамгъа багъылады. 
Аланы араларында вирусла-
ры ачыкъланнганла, ачыкъ-
ланмагъанла да бардыла. 89 
саусуз реанимациядадыла, 
ючеулен ёлгенди.

КъМР-ни коронавирусха къа-

жау оператив штабы жамау-
атны уллу кёллюлюк этмезге, 
бу жангы жукъгъан ауруудан 
сакъланыр ючюн низамлы 
болургъа, битеу тохташдырыл-
гъан жорукъланы толтурургъа 
чакъырады.  

Шимал-Кавказ федерал 
округда коронавирус бла бай-
ламлы болум былайды: ау-
ругъанланы саны бла Ставро-
поль край биринчи тизмедеди 
- 70627 (ёлгенле 2077), аны 
ызындан Дагъыстан барады 
– 45311 (2034); Къабарты-
Малкъар ючюнчю тизмеде-
ди.  КъЧР тёртюнчюдю-23387 
(405), андан сора Шимал Осе-
тия -19950 (321), Ингушетия – 
18735 9259) эмда Чечен – 18502 
9417) барадыла. 

Саулай Россейде 18 август-
ха эсепге 6663473 ауругъ-
ан тюшгенди, арт суткада 
– 20914. Пандемия башланн-

ганлы 172909 адам ауушханды, 
5939037-си сау болгъанды.

Б е л г и л и с и ч а ,  и ю л ь д а 
12-17-жыллыкълагъа жарау-
лу "Спутник V» препаратны 
сынап башлагъандыла. Аны 
бла байламлы школчулагъа 
вакцинация борчлу халда 
этиллигини бла къаллыгъыны 
юсюнден соруула кёпдюле. 
Роспотребнадзорну Эпидеми-
ология жаны бла ара илму-из-
лем институтуну директоруну 
илму иш жаны бла орунбасары 
Александр Горелов окъуучу-
лагъа зор бла вакцинация 
этилмезлигин билдиргенди. 
Алай ата-аналагъа уа сабийле-
рини эрттеден келген ауруула-
ры бар эселе, алагъа дарман 
салдырсала иги боллугъун 
эсгертгенди.  

ЮСЮПЛАНЫ Галина
 хазырлагъанды. 

КъМР-ни Экономиканы айнытыу министер-
ствосундан билдиргенлерича, «Экспортёр 
года»   битеуроссей конкурсну   регион кесеги-
ни   эсеплерине кёре, Шимал - Кавказ федерал 
округда   сегиз предприятие хорлагъанды.  

Ол тизмеде «Прорыв года» номинацияда ке-
син айырмалы кёргюзтген «Терекалмаз»  да 
барды. 

Энди округда хорлагъанла  финалгъа къаты-
шырыкъдыла.   Лауреатланы белгилеу а быйыл 
декабрьде  «Сделано в России» деген халкъла 
аралы экспорт  форумда ётерикди.   

Конкурсда биринчиле Россейни  экспорт ара-
сыны тюрлю-тюрлю саугъаларына тийишли 
боллукъдула. Ол санда Москвада  РЭЦ –ни 
экспорт школунда акселерация программа бла 
билимлерин ёсдюрюрге амал берилликди эм 
башха  онгла да тапдырыллыкъдыла.   

«Терекалмаз» - налмасдан тюрлю-тюрлю  
инструментле чыгъаргъан, къыралда  аты кенг 
белгили предприятияладан бириди. Бюгюн-
люкде аны продукциясын регионлада эм тыш 
къыраллада да  промышленностьну  тюрлю-
тюрлю бёлюмлеринде  хайырланадыла.    

Россей Федерацияны Къырал 
Советини комиссиясыны «Со-
циал предпринимательство» 
деген ишчи къауумуну кенгеши 
бардырылгъанды. Аны ишине 
КъМР-ни Правительствосуну 
Председателини биринчи орун-
басары Сергей Говоров эм 
республиканы экономиканы 
айнытыу министри Рахайланы 
Борис къатышхандыла.

Жыйылыуда гитче эмда орта 

предпринимательствону айны-
тыу жаны бла законодатель-
ствону игилендириуню юсюнден 
сёлешиннгенди. Анда Ханты-
Мансийск автоном округну баш-
ламчылыгъын да сюзгендиле. 
Ол региондан келген къагъытда 
жамауатха хайырлы ишле бла 
кюрешген организациялагъа 
къыралдан болушлукъ берирге 
кереклисини юсюнден айты-
лады. Бу документни жараш-

дыргъанланы быллай сферада 
жумушланы жалчытырча онгла 
къураргъа эмда аны игиленди-
рирге муратлары барды, деген-

диле  КъМР-ни Экономиканы 
айнытыу министерствосунда.

УЛБАШЛАНЫ Мурат 
хазырлагъанды.

Кёп болмай Нальчикде  Са-
бий эм жаш тёлю чыгъар-
мачылыкъны  юйюнде  Ши-
мал-Кавказ федерал округда 
школда юйретиу ишни бар-
дырыу бла байламлы  семи-
нар-кенгеш болгъанды. Анга 
Ставрополь крайдан, Дагъ-
ыстандан,  Инг ушетиядан, 
Къабарты-Малкъардан, Къа-
рачай-Черкесден, Чеченден 
эм Шимал Осетиядан спе-
циалистле къатышхандыла. 
Эсге сала айтсакъ,  биринчи 
сентябрьге билим бериу  уч-
режденияла жангы юйретиу 
программаны планын жараш-
дырыргъа керекдиле. 

Форумну ача, КъМР-ни жа-
рыкъландырыу, илму эмда  
жаш тёлюню ишлери жаны 
бла  министри  Анзор Езаов 
быйыл биринчи сентябрьден 
башлап билим бериу учреж-
дениялада юйретиу иш окъуу 
программагъа киргенин, ол  а  
ишни  система халда барды-
рыргъа, ол санда    устазланы  
бла окъуучуланы араларын-
да байламлыкъны кючлер-
ге болушуругъун чертгенди. 
Республика бу ишге кесини 
жанындан  жангычылыкъ-
ла бла къатышады. Былтыр 
беш школну мурдорунда  сы-
нау халда проектни бардыр-
гъанбыз – методикала бла  
амалланы жарашдырыу бла 
кюрешгенбиз.  Быйыл а колле-
галарыбызны сынамларыны,  
жыйылгъан материалланы 
да  хайырланып, борчубузну 
тийишли халда толтурургъа 
муратыбыз барды,- дегенди 
Анзор Езаов. 

Ишчи программагъа кёре, 
специалистле  пленар кенгеш-
ге, «тёгерек столлагъа», семи-
нарлагъа, презентациялагъа, 
лекциялагъа эм башха тюбе-
шиулеге да къатышхандыла.  

- Жангы окъуу жыл башла-
нырына кёп къалмагъанды. 

Ол себепден билим бериу 
учрежденияланы  юйретиу 
программаны жарашдырыу 
бла байламлы тынгысыз-
лыкъ эсленеди.  Болсада ол 
устазлагъа жангычылыкъ 
тюйюлдю. Эм биринчи чынтты 
гражданинни – иш кёллюню, 
юйюрню  багъалай, адет-тё-
рени сыйлай билгенни  ёсдю-
рюрге итинирге керекбиз. Ди-
нибиз, культурабыз башха эсе 
да, бир къыралны адамлары 
болгъаныбызны унутургъа жа-
рамайды,- дегенди Россейни 
билим бериу академиясыны  
сабийликни, юйюрню эм юй-
ретиу жаны бла институтуну 
таматасы  Наталья Агре. 

Сагъынылгъан инстит у т 
бюгюнлюкде сабийлеге билим 
бериу, юйретиу эм айнытыу  
программала къурауда кенг  
илму-излем иш бла кюреше-
ди. Аны бла бирге  «Адамны 
юйретиу», «Ачыкъ  дерсле» би-
теуроссей конкурсну бла  про-
ектни бардырады,   «Юйюр эм 
школ» журналны басмалайды,   

«Россей Федерацияны граж-
данларын патриот сезимде 
юйретиу» эм «Билим бериу» 
проектлеге да тири къатыша-
ды.  Аны юйретиу жаны бла 
программалары школлагъа 
ахшы себеплик этерчады-
ла. Тийишли материалла, ол 
санда проектле (https://xn--
80adrabb4aegksdjbafk0u.xn--
p1ai/programmy-vospitaniya/) 
сайтда  бардыла.   

Ол кюн Наталья Агре, Анзор 
Езаов эм  Дагъыстанны билим 
бериу эм илму министри Яхья 
Бучаев чыгъармачылыкъ, 
спорт, билим бериу эм илму 
жаны бла хунерли сабийлени  
«Антарес» арасында къо-
накъда болгъандыла. Бийик 
технологиялы лаборатория-
ланы, шахмат, музыка, чыгъ-
армачылыкъ эм маданият 
кружокланы ишлери бла да 
шагъырейленнгендиле. Ызы 
бла "Кюн шахар» деген  Сабий  
чыгъармачылыкъ академия-
ны да  жокълагъандыла. 

КУРДАНЛАНЫ Сулейман.

Къабарты-Малкъарда быйыл 
беш малчы  мюлк къумалы ре-
продуктор деген даражагъа тий-
ишли болгъандыла. Кеслери да 
бу жанлары бла: эт малчылыкъ, 
къойчулукъ, чабакъчылыкъ, 
атланы эмда юй къанатлыла-
ны жайыу. Предприятияланы 
бары да Россей Федерацияны 
къырал къумалы тизмесине 
тюшгендиле, деп билдиргенди-
ле КъМР-ни Эл мюлк министер-
ствосундан.

Къумалы репродуктор деген 
даража берилгени, мюлкде се-

лекция эмда малланы къумалы 
тюрлюлени жайыу ишле тынгы-
лы бардырылгъанына, аладан 
сатып алыннган тууарланы был-
лай ышанлары эм бийик бол-
гъанына шагъат этеди. Быллай 
даражагъа тийишли болгъан 
предприятияла ол атны хар 
беш жылны ичинде къайтарып 
жангыдан алыргъа керекдиле. 
Аны ючюн а иш алгъынча алай 
жик-жиги бла этилгенин кёргюз-
тюрге тийишлиди.

Министерствода айтханла-
рына кёре, бюгюнлюкде Къа-

барты-Малкъарда быллай 23 
предприятие барды. Былтыр 
мюлклени барында да 20,4 
минг къумалы мал бар эди. 
Быйылны ахырына аланы са-
нын 20,5 мингнге жетдирирге 
дейдиле.

- Къабарты-Малкъарны Баш-
чысы Казбек Коков Парламент-
ге Посланиясында къумалы сют 
эмда эт малчылыкъланы илму 
амаллагъа таянып айнытыуну 
юсюнден да айтхан эди. Быллай 
сфералагъа къырал берген бо-
лушлукъ да аланы айнытыугъа 
иги къошумчулукъ этеди. Быйыл 
бу ишни тамамлаугъа 152,24 
миллион сом жиберилгенди. 
Ол санда 141,58 миллионун 
федерал бюджетден берген-
диле, къалгъанын а республика 
кесинден къошханды. Къумалы 
ишни баш магъанасы быллай 
малланы хайырлылыгъын иги-
лендириудю, аладан бютюнда 
иги тёлю алыуду. Ол не къадар 
иги бардырылса, салыннган 
борчла да ол къадар терк, тын-
гылы толтуруллукъдула, - деп 
чертгенди КъМР-ни эл мюлк 
министри Хасан Сижажев.

Бизни корр.

КъМР-ни Транспорт эмда 
жол мюлк министерствосундан 
билдиргенлерича, «Къоркъуу-
суз эмда тынгылы  автомобиль 
жолла» миллет проектге кёре   
регион  магъаналы  жолланы 
игилендириу жаны бла ишле 
къыстау бардырыладыла. Ол 
санда Вольный Аул-Хасания-
Герпегеж-Къашхатау участокда  
ремонт ишлени кезиуюнде  
жолну кенгертгендиле, мурдо-

рун кючлегендиле, жанында 
чырмау салгъан тереклени 
кетергендиле, жауун суу  сар-
къырча арыкъланы, быргъы-
ланы, бордюрланы да  жараш-
дыргъандыла. 

Машинала  тохтарча жерле 
да къуралгъандыла.  Бусагъ-
атда асфальт салып бошап, 
къоркъуусузлукъну жалчытыр-
ча темир буруула тартадыла, 
топуракъ, таш оюлмаз ючюн 

а   бетондан блокла  салады-
ла.  Юч жюзден аслам жерде 
белгиле орнатыллыкъдыла  эм 
ызла  тартыллыкъдыла. 

Сагъынылгъан проектни че-
клеринде Вольный Аул-Ха-
сания- Герпегеж-Къашхатау,  
Яникой-Лячинкъая, Нальчик-
Лесоохотхозяйство, Кёнделен-
Северный-Къанжол, Кёнделен-
Солнечный,  Чегем-Психинтер-
нат,  Бахсан-Кишпек, Экинчи 
Чегем –Чегемцук жоллада  
чыракълы чыпынланы  мурдор-
лары жарашдырылгъандыла. 
Бу кюнледе  талай  участокда   
аланы  сюеп кюрешедиле.  Ала 
ток бла сылтаусуз жалчытыр 
ючюн Яникойда, Хасанияда эм 
Чегемде транформатор под-
станцияла да  салыннгандыла. 

Аны бла бирге бу кюнледе 
Хабазда Малка сууну юсю бла 
къабырлагъа баргъан,  узун-
лугъу 27,1 метрге жетген жангы 
кёпюр да ачылгъанды. Ол мур-
дорундан башлап толусунлай 
жангыртылгъанды.  Анга  бар-
гъан жол да игилендирилгенди. 

Арт заманда туристле  аслам 
жокълагъан  Каменномосткое 
элден Шатхурей кёлге элтген 
жолну да мурдорун кючлеп, 
кенгертип бошай турадыла. 
Ызы  бла юсюне асфальт салып  
тебирерикдиле.  Мында ишле  
КъМР-ни жол фонду бёлген 
субсидиягъа бардырыладыла. 

 МАГОМЕТЛАНЫ 
Сулейман.

Социал жумушла бла кюрешгенлеге – 
къырал болушлукъ

Оноулашыу

Таулу тиширыугъа-анагъа  
– эсгертме

Семинар 

Школчуланы юйретиуге – энчи эс  

ТинтиулеТиТиТинттинттиутиулиуулулее

Сакълыкъ, низамлылыкъ эмда 
жууаплылыкъ изленедиле   

Эл мюлк

ЭПИДЕМИОЛОГИЯ БОЛУМ

Регион магъаналы жолла  
тапландырыладыла  

Проект 

Мектепни жамауат ишине 
тири къатыша, окъууда да 

айырмалы бола, «Билим бе-
риу» миллет проектни жашауда 
бардырыуну чеклеринде фах-
мулу жаш тёлюге тутхучлулукъ 
этиу жаны бла республикалы 
премия бла да саугъаланнган-
ды. Сабийлени бла жаш тёлю-
ню чыгъармачылыкъ арасында 
«Медицина иш» секциягъа 
жюрюй, ол кезиуден окъуна 
бу усталыкъгъа, аны бла бай-
ламлы илмугъа да сейири, 
ангылауу барлыгъын да ачыкъ-
лагъанды. Алай бла  сагъыныл-
гъан араны къауумуну санында 
окъуучуланы Москвада барды-
рылгъан «Юность. Наука. Куль-
тура» деген Битеуроссей илму 
конференцияларына  эки кере 
къатышып, алчы жерлеге да 
тийишли болгъанды. Бу жаны 
бла да ол юйретиучюсю эмда 
илму башчысы Татьяна Игорев-
нагъа ыспас сёзлерин айтады.

Университетни сагъыныл-
гъан бёлюмюне кирип, 

вузда окъуй тургъанында да 
Фарида илму жанына тартыл-
гъанын къоймагъанды. Мын-
да уа ол преподавательлери 
Ирина Хасанбиевна Борукае-
ваны  бла Заира Феликсовна 
Хараеваны белгилейди. Ала 
студентлени билимге сейирле-
рин къозгъай, жангы жетишим-
леге кёллендире, тюрлю-тюрлю 
конференциялагъа къатышыр-
гъа таукеллендире, окъутууда 
хайырлы амалланы да билген 
профессионалла болгъанла-
рын чертеди. Аланы башчы-
лыкълары бла жазгъан илму 
статьялары бла уа Москваны 
Сеченов атлы къырал медици-
на  университетинде студент-
леге къуралгъан «Лабиринты 
болезней» деген олимпиадагъа 
кесибизни окъуу юйню коман-
дасыны къауумунда къатыша, 
лауреат даражагъа да тийишли 
болгъанды.

Темиржанланы къызларыны 

ингилиз тилде жазылгъан  иш-
лери «Scopus» илму базагъа, 
бирси статьялары да ВАК-ны 
эмда РИНЦ-ни тизмелерине 
кийирилгенлерин белгилерча-
ды. Быллай даражагъа тийиш-
ли болурча ишни хазырлагъан а 
алай бош жумуш болмагъанын 
илму бёлюмледе кюрешгенле 
бютюнда биледиле. Фарида уа 
мындан арысында жамауатны 
саулугъуна къайгъыра, къайда 
урунса да, кесини сынамын 
къагъытха тюшюре, аны илму 
кёз къарам бла ачыкълай, 
бирси коллегаларын да оюм-
лары бла шагъырейлендирир 
муратдады.

Бюгюнлюкде таулу къыз-
чыкъ ординатурагъа ки-

рирге къагъытларын  юч жерге 
бергенди. Волонтёрлукъ иш бла 
тири кюрешгени уа анга сагъы-
нылгъан бёлюмге тюшер ючюн 
жыйырма балл къошулурча 
себеплик этгенине да къууанып,  
мураты толур деп ышаннга-
нын айтады. Кесини битеу да 
жетишимлери ючюн а анасы 
Созайланы Халиматха бла  
атасы Хасаннга ыразылыгъ-
ын билдиреди. Тамата эгечи 
Зулейха уа анга не кезиуде да 
юлгю болгъанлай келеди - ол 
да мектепни алтын майдал-
гъа, экономика факультетни уа 
къызыл дипломгъа тауусханды.

Биасланны юсюнден айтхан 
заманда уа, ол ариу эллери-
бизден биринде – Бабугентде 
туугъанды эмда мында хур-
метлери жюрюген, жамауат 
сый-намыс да берген аппасы 
Исмайылны бла ыннасы Ами-
натны къатларында ёсгенди. 
Кеслерини уллу юйюрлерин 
халкъларына жарагъан адам-

ла этип юйреталгъан къартла 
уа туудукъларын да ол халда  
тюшюндюргендиле. Ол а, биз-
ни бла ушакъ эте, ала айтхан 
таурухла, хапарла анга не за-
манда да сейир болгъанларын 
билдиреди. Биринчи сабийлик 
эсгериулери уа эм алгъа ап-
пасы аны миндирген ат бла 
байламлы болгъанларын да. 
Ала малкъар тилибизни иги 
билгенлерин да белгилейди.

Кертиди, къартланы къатын-
да ёсген – насыпды. Аны 

ёз къадарында сынагъанла 

биледиле, аллай зауукълукъну 
хычыуунлугъун а жаш кеси да 
энчилейди. Анасы Захида бла 
атасы Бузжигит ишге жюрюр-
ге  тюшюп, аппасы-аммасы 
алагъа, сабийлеге, къарай, 
къаллай  къыйын салгъанла-
рын да айтады. Бюгюнлюкде 
да ала сау-саламат туруп, керек 
кезиуде акъыл сёзлери, оюмла-
ры бла да эс тапдыргъанлары, 
кёллендиргенлери ючюн жаша-
ууна ыразы бола, къартлагъа 
мындан арысында да узакъ 
ёмюр, саулукъ-тежейди.

Бабугентни Батчаланы Роза 
атлы орта школун Аккыла-

ны жашлары алтын майдалгъа 
тауусханды. Кеси уа: «Окъуучу 
болгъан кезиуюмде мен жюрю-
меген кружок къалмагъанды. 
Музыка мектепни аккордеон 
бёлюмюн окъуна тауусханма 
деп кюледи. Болсада биоло-
гияны энчи айыргъанын айта, 
бу предметден дерсле берген 
устазлары Бёзюланы Зухура 
Мухарбиевнагъа бла Тогъу-
заланы Зухура Хаятовнагъа 
ыразылыгъын билдиреди.

Ол биологияны энчи жарат-
ханына уа сейир этерча да бол-
маз. Нек дегенде атасы бу жаны 
бла илмуланы кандидатыды 
эмда белгили специалистди.  
Биаслан кесине усталыкъны 
сайлай да кёп къыйналмагъан-
ды. Ол республикабызда таныу-
лу врач, жамауатха болушлугъу 
тийген хирург, ата къарындашы 
Аккыланы Махтиге, анасына 
– элде  амбулаторияны баш 
врачына, халкъны ыспас сёзю-
не, хурметине да тийишли бола 
ишлеген профессионаллагъа 
ушаргъа сюйгенди. Алай бла 
окъургъа  медицина ызны 
сайлап, белгилегенибизча, бу 
факультетни къызыл диплом 
бла тауусханды.

Студент болгъан кезиуюнде 
уа ол, иги окъугъанындан 

сора да, вузну жамауат иши-
не, волонтёр клубуна, тюрлю-
тюрлю конференциялагъа, 
семинарлагъа да  къатыша 
тургъанды. Илму иш бла да 
кюреше, Минги тауну тийре-
синде жыл сайын къуралыучу 
«Перспектива» деген жаш тёлю 
форумгъа аслам кере статьяла 
хазырлагъанды. 2017 жылда уа 

тюрк халкъланы культурала-
рыны эмда тиллерини «Золото 
тюрков» деген Халкъла аралы 
жаш тёлю фестивалына  да 
таулу жашланы бла къызланы 
арасында кесини проекти бла 
баргъанды.

Алты жылны ичинде универ-
ситетде билим алгъан заманын 
эсине тюшюре, преподаватель-
лерини барысына да ыспас 
этеди. Физиологиядан окъутхан  
Лаура Залимгериевна Шауцуко-
ваны окъуулулугъун, аны дерсни 
элтиу амалларын, терен ангы-
лауу барлыгъын белгилейди. 
Дагъыда Ахкёбекланы Рустам 
Анатольевични, ол а хирургия-
дан юйретгенди, жаш тёлюню 
бу ызда жангычылыкълагъа, 
башламчылыкълагъа тюшюн-
дюралгъанын, ала студентлеге 
сейир болурча мадарланы къу-
рагъанларын чертеди.

Бюгюнлюкде Биаслан меди-
цинада къайсы ыз бла бар-

лыгъын, не бла кюреширигин 
толусунлай биледи. Ол кесини 
сайлауун кёзню микрохирур-
гиясында тохташдыргъанды. 
Бу жаны бла къыралыбызны 
ара шахарында ординатурагъа 
кирип, анда сынам да жыйыш-
дырыр акъылдады. Не заман-
да да, бютюнда биологияны 
дерслеринде, микроскоп бла  
ишлеген анга зауукъ, сейир да 
кёрюннгенин айтады. Кёз а бю-
тюнда ажайып зат болгъанын, 
медицинаны бу бёлюмюнде 
хирург-врач жаланда ёз били-
мине, окъуулулугъуна, ангыла-
ууна ышаналлыгъын чертеди.

Биз а дагъыда бир затны 
белгилерге сюебиз – ол Наль-
чик шахарны экинчи номерли 
клиника больницасында опе-

рацияла бардыргъан блокда 
санитар, медбрат болуп да 
ишлеп, студент кезиуюнде бу 
усталыкъны жаланда тышын-
дан къарап угъай, ич жанындан 
кёргенди, билгенди. Сайлауу 
бла байламлы урунуу жолунда 
неге жолугъургъа боллугъун 
да кёргенди эмда сезгенди. 
Бу ыз бла бараллыгъын бла 
къаллыгъын ангыларгъа кю-
решгенди.

Дагъыда бюгюн Фарида бла 
Биасланнга Сабий клиника 

больницаны мурдорунда был-
тыр къуралгъан эм къоркъуулу 
инфекцияланы госпиталында 
коронавирусдан ауругъанлагъа 
салгъан къыйынлары ючюн 
ыспас этерге сюебиз. Ала бу 
жаны бла КъМР-ни Башчысы 
Казбек Коковну  атындан ыра-
зылыкъ къагъытлагъа тийишли 
болгъан студентлени тизме-
синдедиле. Жаш а бусагъатда 
да Хасаниядагъы госпитальда 
ишлей турады.

Быллай окъуугъа итиннген, 
билимлери-ангылаулары бла 
жамауатха болушлукъларын, 
хайырларын тийдирирге изле-
ген, иш кёллю жаш тёлюбюз 
жаланда кеслерини угъай, 
халкъыбызны атын айтдыра, 
миллетибизни не жаны бла да 
айныууна къошумчулукъ эте-
риклерине ийнанабыз. Аллай  
жашланы-къызланы ёсдюр-
генлеге, юйретгенлеге, аладан 
кеслерини сынамларын, ачыкъ 
ниетлерин аямай, тюз жол бла 
барыргъа тюшюндюргенлеге 
да ыспас этебиз.

Биз бюгюн хапарларын айт-
ханланы жюрек талпыны-

улары, белгилегенибизча, сау-
лукъ сакълаугъа къошумчулукъ 
этергеди. Алай эсе уа, аланы 
къадарлары сайлауларын ал-
дамай, муратларына, бийик 
профессионал даражагъа же-
терлерин тежейбиз.

МОКЪАЛАНЫ Зухура.

 
Къырал таматабызны бегими бла жыл 

сайын 18 августда биз жангы жолла, ызла, 
жерле ачыучу таукел адамланы бай-
рамларын – Битеуроссей орус география 
обществону кюнюн белгилейбиз. Малкъар 
халкъны да барды ол жаны бла ёхтемле-
нирча адамлары. Аладан бири Огъары 
Малкъарда жашагъан Геляланы Ибра-
гимни жашы Чомайды – устаз, Битеурос-
сей орус география  биригиуню келечиси,  
элини жер-жерли  советини депутаты. Ол 
бюгюн бизни ушакъ нёгерибизди. 

– Чомай, газет окъуучулагъа кесинги юсюнгден 
айтсанг эди.

– Огъары Малкъарда туугъанма. Школну бошагъа-
нымлай, КъМКъУ-ну тарых-филология факультетини 
орус-малкъар бёлюмюне кирип, анда окъугъанма. 
Ызы бла аскер къуллугъуму толтургъанма. Жыйырма 
беш жылдан бери школда устазма. Географиядан 
дерсле береме.

– Ол илму сени не бла тартханды кесине?
– Сабийликден окъуна сюеме ол узакъ жерледен 

хапар айтхан, сейир, кёп жашырынлыгъы болгъан 
географияны. Алда бизде аллай окъуу жер болмай, 
узакъгъа иерге уа юйде сюймей, филолог андан 
болгъанма. КъМКъУ-да география факультет ачыл-
гъанда уа, аны тауусханма.

– Билиминги кенг жаяргъа кюрешгенинг не бла 
байламлыды?

– Бизде сабийле, элде ёсгенле окъуна, жашагъан 
жерлерини жер-суу атларын, ана тиллеринде тере-
клени, хансланы, ташланы… аз биледиле. Ол а тюз 
тюйюлдю деп, мен алай оюм этеме. Къудайланы 
Мухтар бла аны юсюнден кёп сёлешгенбиз, жыяр-
гъа да кюрешгенбиз къартла сауда, соруп, айла-
нып. Мухтар китапла да чыгъаргъанды. Дагъыда 
бар эди умутубуз, ауушуп къалмаса. Экскурсияла 
этип, кесибизникилеге, шахардан, андан-мындан 
келген сабийлеге да танытама табийгъатыбызда 
кёп затны.

– Орус география биригиуню келечисисе. Ары 
къалай киргенсе? Ол не береди санга?

– Ары мени Мокъаланы Тенгиз кёргюзтгенди ансы, 
аллай муратым болмагъанды алдан. Ол обществону 
Пятигорскда бёлюмюню таматасы, Кавказны тинтген 
Владимир Дмитриевич Стасенко бергенди шагъат-
лыкъ къагъытны. Ол бир къауум алимни да алып, 
бери келип, тауда жипи жерлени тинтип, аланы сыл-
тауларын излеп, алай кетгендиле. «Дни славянской 
культуры» деген байрамны чегинде мен бештаучула-
ны бла прохладначыланы араларында байламлыкъ 
къурагъанма. Обществода сейир, билимли адамла 
бардыла. Аланы араларында кёп жангы зат эши-
тесе, билесе. Санкт-Петербургда жашагъан Артур 
Чилингаров – белгили океонолог, Къырал Думаны 
депутаты, бу Битеуроссей обществону президенти, 
анга ушагъан башха уллу адамла да келедиле бизни 
жыйылыуларыбызгъа.

– «Созидание»  атлы жандауурлукъ фонд бла 
сени не байлайды?

– Фондну таматасы Елена Смирнова бла тауда 
танышханма бир жол. Бек тауушлукъ, уллу жюрекли 
адамды ол. Алай болгъанына кёп шарт барды – ол, 
кесини тёрт сабийи болуп тургъанлай, сабий юйге 
болушлукъ этерге баргъанлай, анда кёрюп, бир тад-
жик къызчыкъны алгъанды кесине. Ызы бла дагъыда 
экинчисин. Ёседиле аны юйюнде эки ариу – Василиса 
бла Варя. 

Огъары Малкъарны школуна ол кёп зат этгенди: 
алты кабинетни мебелин жангыртханды, ашханагъа 
бла актовый залгъа жангы столла алгъанды, панде-
мияны заманында бар андан сакъланыргъа керек 
затланы тапдырып тургъанды. Бек уллу болушлугъу 
уа – УЗИ аппарат алып бергенди больницабызгъа. Ол 
республикада аллай болуп экинчиди.

Дагъыда Еленаны фонду иги окъугъан, жаланда да 
бир «тёртден» къалгъанлары «беш» белгиле болгъан 
сабийлеге айдан беш минг сом болушлукъ береди. 
Тышындан да бардыла, ары къагъытларын ийип, ол 
стипендиягъа тийишли болгъанла. Мен да бу кюнле-
де алтмыш банка варенье жибергенме алагъа тау 
кёгетледен. Елена Смирнова сабийлери бла келип, 
солуп кетиучюдю Огъары Малкъарда. Анга сау бол 
деп айтханы ючюн, аны бизни сыйлы инсаныбызгъа 
санап, шагъатлыкъ къагъыт бергени ючюн «Къай-
сыннга жюз атлам» фондну председатели Тетууланы 
Хадисге бек ыразыма.

– Асыл атанг Ибрагимни, ариу, фахмулу ананг 
Лизаны, эгечлеринги таныйма. Жандауурлукъ 
деген Геляланы юйюрню энчи шартыча, алай бел-
гилиди жамауатда. Ол къайдан келе болур, сени 
оюмунга кёре?

– Баям, атамдан, анамдан. Анам социал ишчи эди 
да, сабийликден окъуна биргесине болуп, элли къарт-
лагъа, къартла бла инвалидле жашагъан юйге, ёксюз 
сабийле тургъан жерге да, ундан башлап, башха ке-
рек затларын тапдырып тургъанды. Атам машинасы 
бла аланы жерлерине тапдырып тургъанды, мен а 
ташыгъанма. Ыспас, ыразылыкъ излеп угъай, болу-
шургъа сюйюп, ашаргъа гыржын тапмагъанланы да 

кёргенме ол заманда. Сау болсунла, элими къолайлы 
адамлары ол жаны бла бек къайгъырыулудула.

– «Черек ауузунда топонимлени сёзлюгю» деген 
ат бла китап чыгъаргъанса. Аны бла кёп кюреш-
генмисе? Анда эски малкъар диалектни хайыр-
ланнганса. Нек?

– Кюреширге да тюшгенди, алай ол да бир мура-
тым эди да, аямагъанма заманымы, къарыууму да. 
Диалект дегенинг а, ол жерлеге алгъын ата-бабала-
рыбыз къалай атагъан эселе да, алайлай къалсынла 
деп, андан алай жазгъанма атларын. «Ц» харф бла 
сёлешген, тиллери бизге келишген мишор татарлыла 
жашайдыла Волга тийрелеринде. Бек хычыуунду 
тиллери.

– Устазгъа къыйынды неге да заман тапхан. Сен 
а кёп затха жетишесе. Къалай бла?

– Кертиди, заман къызыу барады бусагъатда. 
Болсада устазны неге да сейири ёчюлмезге керекди. 
Жюрегинг бла итинсенг ишинги тынгылы этерге, 
жангырта барыргъа, ол алгъа элтип турады.

– Къонакъ юйюнг болгъанын билеме. Байыгъыр-
гъамы огъесе халкъыбызны атын жюрютген элинге 
келгенлени аламат табийгъатыбыз, тарыхыбыз 
бла шагъырей этерге неда бизни энчилигибизни 
дуниягъа билдириргемиди муратынг?

– Заманны излеми эди ол. Бек сюеме къонакъла-
рымы элим бла, аны тарыхы, адети бла шагъырей 
этерге. Алагъа деп ол юйню агъачдан, ташдан этген-
ме, табийгъатха жууукъ болур ючюн. Экскурсияладан 

сора да, миллетибизни жашау болуму бла жууукъ 
танышадыла ала. Сёз ючюн, къой кесип, аны къалай 
жаратханыбыздан башлап, башха хантланы да хазыр-
лай, не тюрлю да мастер классла да бардырабыз.

– Ол жаны бла ким болушады?
– Эллилерим, жаш, анга онтёрт жыл болады, ана-

сы да, Къазийланы Наурузну къызы Лейля – социал 
ишчи, къолдан келгенни этедиле.

– Школда сабийле бла байламлыгъынг къалай-
ды?

– Адабиятдан, тилден, КъМР-ни халкъларыны ма-
даниятларындан, культурологиядан да дерсле берип 
тургъанма. Бусагъатда географиядан окъутама 5-11-
чи классланы. Гитчеле бла ишлеген къыйыныракъды. 
Таматала уа санга нёгер болуп къаладыла. Ала бла 
ишлеген, ушакъ этген да сейирди, зауукълуду. Эли-
бизде сабийле тилни, адетлерибизни да биледиле. 
Бизге, устазлагъа, сый бередиле. Ол Нальчикде 2-чи 
лицейде болгъан къаугъа – устазгъа къол кётюрген, 
бизде боллукъ иш тюйюлдю.

– Не затны тюрлендирлик эдинг жашауда?
– Манга андан-мындан кёпле келедиле. Къытай-

дан, Франциядан, Америкадан, Тюркден, Кореядан, 
Италиядан, Россейни къалайындан да табадыла 
бери жол. Былай къарагъанда, орта адам къайда да 
бирчады. Ол насыплы болургъа тууады, анга чекле, 
политика, жалгъан къаугъала, урушла да керек тюй-
юлдюле. Къолумдан келсе, аланы болдурмаз эдим.

– Бусагъатда не бла кюрешесе? Алда не мурат-
ларынг бардыла?

– ЮНЕСКО-ну экспертлери 300 минг чакълы 
адам саны болмагъан миллетле жууукъ заманда 
къурурукъдула деп, ол оюмну къатлайдыла. Ма ол 
проблемагъа аталгъан илму иш бла кюрешеме. 
Биз аны жартысы тенгли бир окъуна болмасакъ да, 
тауда тургъаныбыз, ол а адамны къаты этеди, энчи 
жашагъаныбыз да аллай халны болдурмаз шартла-
дыла. Тилибиз сауду, ёседи, айныйды. Сора аллай 
къоркъуу болмазгъа керекди. Муратым а – бизни 
географиябыздан китап жазаргъады. Тынгылы иш-
лерге деп турама.

– «Бу затны сюймейме», – деп неге айталлыкъса?
– Атам: «Ач да, жамаулу да болдукъ. Гыржыннга 

термилип да турдукъ. Ол бары да бошду, уруш 
болмасын ансы», – деучю эди. Мен да урушну, ар-
тыкълыкъны, ёлюмню сюймейме. Бютюнда ол азап 
сабийге болса.

– «Сен мадар этсенг, Аллах къадар этеди», – деген 
сёзлеге ийнанамыса?

– Ийнанама. Аллай халкъ айтыула, нарт сёзлеча, 
бош жерде туумагъандыла. Ала миллетни терен 
акъылын кёргюзтедиле. Алагъа тынгыларгъа, аланы 
ангыларгъа керекбиз.

– Окъуучуларыбызны, кесибизни атыбыздан да 
алгъышлайбыз байрамынг бла. 

Ушакъны МУСУКАЛАНЫ 
Сакинат бардыргъанды.

ТЫНГЫЛАРГЪА 
ЮЙРЕНИУ 

ТЕКУЛАНЫ Виола:
- Жарсыугъа, ата-анала 

сабий да адам болгъанын 
женгдирмейдиле, адам а ке-
сине эс бурулса да сюеди, бир 
затха къууанса, аны юсюнден 
къатындагъылагъа айтады, 
жюреги къыйналса, жапса-
рыу излейди. Сабийле да тюз 
алайдыла. Сёз ючюн, биз бир 
жангы спектакльге барсакъ, 
аны юсюнден оюмубузну тен-
глерибизге айтабыз, телеви-
зорда къарагъан фильмлери-
бизни ишде, юйде да сюзебиз, 
жашауда тюбеген жумушланы 
юсюнден даулашабыз. Кёре-
сиз да, пандемияны юсюнден 
къаллай бир даулаш барады 
жамауатда.

Да сора сабийле ата-анала 
сюйгенча тынгылап нек турур-
гъа керекдиле? Ала бу дуния-
ны ача турадыла, хар сейир эт-
ген затларыны юсюнден бизге 
билдирирге ашыгъадыла. Биз-
ни борчубуз  тынгыларгъады, 
ангыларгъады.  Алгъаракъда 
бир тиширыу къызчыгъын 
келтиргенди манга: школда 
сабийлени тюеди, устазгъа 
хыны сёлешеди, кесин эрши 
жюрютеди, мени  директор 
чакъырып турады, уялгъан 
этеме, дейди.

 Сёлешип башлайма да 
сабий бла, бир акъыл токъ-
макъчыкъ. Да сора нек тюй-
юшеди тенглери бла? Ушакъ 
этгенимде, ангылайма: хар 
тюйюшден сора анасын школ-
гъа чакъырадыла да, ол а 
къызына  къычырады, юйде 
да акъыл сёзлерин барды-
рады. Ол заманда къызчыкъ 
насыплы бола эди: анасы 
аны эследи, олтуруп ушакъ 
этди, урушса окъуна… Аны 

ангылагъанлай, къызчыкъ  
хар ыйыкъдан тенглеринден 
бири бла тюйюшюп, устазла 
айтханнга бойсунмай, дерс-
лени бардырыргъа къоймай 
башлайды. 

Мен ол анагъа: «Болум  тюр-
ленирин излей эсегиз, сабий-
игизге тынгыларгъа, анга да 
бир заман бёлюрге  юйрени-
гиз»,- дегенимде, ол: «Къой-
къой, анга тынгылагъандан 
сора ишим болмаз», - деп жу-
уаплайды. Да сора писхологга 
нек келгенсе деп сорургъа 
уа адам жокъ.  Кёпле битеу 
проблемаларындан да бир 
дарман тюзетирик сунадыла. 
Алай аллай  дарманны  не сей-
ирлик психолог да табарыкъ 
тюйюлдю. Тюрленирге хазыр 
болургъа, психолог айтханны 
этерге керекди.

ГЛАШЛАНЫ Фаризат:
- Бир окъуучум хар пере-

менадан къатымда олтуруп, 
дерслерини, музыканы, филь-
млени, бахчаларында ёсген 
затланы, къысхасы, хар затны 
да юсюнден тохтамай сёле-
ше эди. Мен а журналгъа 
керекли жазыуланы этип, 
ызындан боллукъ дерсге ха-
зырланыргъа, бир пиала чай 
да ичерге сюе эдим. Бир жол 
ачыкъ: «Сен да тенглеринг 
бла ойна, мен да переменада 
жумушларымы этейим. Алай 
иги боллукъду экибизге да», 
- дейме. Ол а: «Манга бир 
адам да тынгыламайды! Сиз 
а  тынгылайсыз. Келип тур-
лукъма переменалада», - деп 
жууаплайды. Не зат айтыргъа 
билмей къалгъан эдим…

СОЦИАЛЬНЫЙ 
СЕТЬЛЕНИ ТАП 

ХАЙЫРЛАНЫРГЪА 
ШАУАЛАНЫ Разият:

- Шёндюгю юйюрледе са-
бийлени толусунлай социаль-
ный сетьлеге берип къойгъ-
андыла. Айып этмегиз, кесими 
туудугъуму юсюнден айтайым. 
Ол тауча бек осал сёлеше эди. 
Тенгчиги уа аламат устады ана 

тилибизге. Андан юйренип, ту-
удугъум да энди сёлешип баш-
лагъанды тауча. Ол жашчыкъ 
анасы-атасы, дагъыда ыннасы 
бла жашайды. Ыннала-аппала 
болгъан юйюрле, ала бла 
ёсген сабийле алай белгили 

болуп къаладыла! Тилибизни 
да, адетибизни – ызыбызны да 
аламат биледиле. Айтырыгъ-
ым жаш адамлагъа: кесигиз 
энчи жашаргъа ашыкъмагъ-
ыз. Былайда энчи чертирге 
сюеме: сабийи миллет ышан-
лары болурун сюйген, мен 
таулума деген хар инсан да 
«Заман» газетни алсын. Тили-
биз унутулуп барады. 

Къайгъы сёзге барсанг да, 
битеу ары келгенле олтуруп, 
телефонларында социальный 
сетьледе жазылгъанланы окъ-
уп турадыла. Тойларыбызда 
да алай. Инстаграм, фейсбук, 
одноклассники, тик-ток керти 
жашауну хорлап, жутуп бара-
дыла. Да сора не дау этебиз 
сабийлерибизге, социаль-
ный сетьледен чыкъмайсыз 
деп? Таулу юйюр «Заман» 
газетни алып, ингирде бирге 
жыйылып он минут нек олтур-
майды?  Кимибиз чемпион, 
къайсыбыз а илмуланы кан-
дидаты болгъанын билирсиз  
малкъар тилде басмаланнган 
газетибизден. 

Аллахха шукур, атама жюз 
жылдан озгъанды, ол бюгюн-
люкде да «Заманны» окъугъ-
анлай турады. Жаш адамла 
нек окъумайдыла, сабийлерин 
да ол ызгъа – къылыкъгъа нек 
юйретмейдиле? Тау элледе 
окъуна тауча билмеген, сёле-
шалмагъан сабийлени саны 
ёсюп барады. Бизни тилибиз 
къалай ариуду, байды, аны 
билген Тюркде, Азияда болса 
да, къайда да ангыларыкъ-
дыла аны. Тыш къыраллы 
алимле бийик багъа берген  
тилибизни кесибиз нек учуз 
этебиз? 

Ахыры 4-чю бетдеди.

Быйыл Къабарты-Малкъар къырал университетни медицина 
факультетини багъыу иш бёлюмюн жетишимли тауусуп, къы-
зыл дипломгъа тийишли болгъан жыйырма алты выпускникни 
арасында Темиржанланы Фарида бла Аккыланы Биаслан да 
бардыла. Къызчыкъ Нальчикде туугъанды, шахарны бир-бир 
предметледен терен билим берген тогъузунчу  номерли мек-
тебин алтын майдал бла бошагъанды. Школда кезиуюнде уа 
ол биологияны айырып сюйгенди. Бу предметден окъутхан 
устазы Людмила Ивановна Трофимовагъа бла андан юйретген 
репетитору Црайланы Татьяна Игоревнагъа да аны аслам затха 
тюшюндюргенлери, кёпню ангылатханлары ючюн ыразыды. 
Аланы тутхан ишлерине уллу кёллю болмагъанларыны хайырын-
дан а ол биологиядан Бир къырал экзаменде 90 балл алгъанды.

ЖАШ ТЁЛЮБЮЗ

Саулукъ сакълаугъа къошумчулукъ – аланы жюрек талпыныулары

Ата-аналаны асламысы сабийлерине аш-суу, кийим, школгъа керекли затла тапса-
ла, борчларын толтургъан сунадыла. Бютюнда бусагъатда. Нек дегенде, пандемияны 
хатасындан кёпле юйюрлерин сюйгенлерича кечиндиралмайдыла, файда тюшюрген 
къыйындан-къыйын болуп барады. Хау, сабийни апчытмай, хар зат бла жалчытхан да 
аман тюйюлдю, алай жер башында хар инсаннга да аны ангылагъан адам керекди, 
бютюнда акъылбалыкъ болмагъанлагъа. Алай бармыды бизни заманыбыз сабийлери-
бизге тынгыларгъа, ала айтханны ангыларгъа, болушургъа? 

Ата-анала бла сабийле бир бирлерине сейирмидиле огъесе араларында жер 
жарылып, ёталмазча жар болупму къалгъанды? Ол сууукълукъну ызындан не 
палахла чыгъадыла? Аны юсюнден  газетни редакциясында  тёгерек стол барды-
рылгъанды. Анга Къабарты-Малкъарны Журналистлерини биригиуюню башчысы 
Шауаланы Разият, Бабугент элде орта школну директору Глашланы Фаризат, 
КъМР- ни психоневрология  диспансерини клинический психологу Текуланы Виола 
къатышхандыла. 

Жангызлыкъдан сабийле 
нек къыйналадыла?

Уллу дуния эмда ёмюрлюк 
табийгъат бла байламлыкъда

18  август – Географны кюню

Къабарты-Малкъарны 
м е к т е п л е р и н д е  ж а н г ы 
окъуу жыл очный халда 
бардырыллыкъды.  Аны 
бла бирге, алада бирси 
жылладача, тийишли сани-
тар мардала да сакъланы-
рыкъдыла. 

-Жылны ичинде Роспо-
требнадзорну излемлери-
не аслам эс буруллукъду. 
Анга кёре адамла бирге 
жууукъ олтурмазча, уч-
режденияны ичи  эм хауа-
сы да  таза болурча  этил-
ликди,-  дегенди КъМР-ни 
жарыкъландырыу, илму 
эмда жаш тёлюню ишле-
ри жаны бла министрини 
орунбасары  Екатерина 
Мисостова. 

Ол айтханнга кёре, ве-
домстволу комиссия 28 
июльдан башлап 18 ав-
густха дери школланы 
болумлары бла  шагъы-
рейленирча мониторинг 
бардыргъанды. Бюгюн-
люкде бир тюрлю уллу  
бузукълукъ ачыкъланмагъ-
анды.    

МАГОМЕТЛАНЫ 
Сулейман.

Темиржанланы Фарида. Аккыланы Биаслан.

Чомай Елена Смирнова бла.

Эсепле

Бузукълукъла 
эсленмейдиле



«Заман» газетде корреспондент вакансияла бардыла. 
Филология жаны бла бийик билими эм журналистика 
ишге фахмулулугъу болгъан жаш адамла редакциягъа 
42 63 01, 42 05 20  телефон номерле бла сёлеширге 
боллукъдула.

Билдириу

Тхэквондо

КЪОНАКЪЛАНЫ Хасан

Адам эм закон

Киши да унутулмагъанды

Жангызлыкъдан сабийле 
нек къыйналадыла?

«Къабарты-Малкъарда 
терроризмни бла экстре-
мизмни профилактика-
сы» къырал программаны 
чеклеринде Нальчикде 
бу кюнледе тхэквондону 
олимпиада тюрлюсюн-
ден СКФО-ну чемпионаты 
бардырылгъанды. Анда 
хорлагъанлагъа Россейни 
чемпионатына къатышыр-
гъа эркинлик берилгенди.

Абадан спортчуланы ара-

ларында республикабызны 
келечилери 8 майдал ал-
гъандыла. Биринчи жерле-
ге Дарина Багова (46 кг.), 
Лиана Шафи (57 кг.) бла 
Идар Багов (54 кг.) чыкъ-
гъандыла. «Кюмюшле» 
бла Мадина Сатушиева (49 
кг.), Даниил Яхненко (54 
кг.), Байтуугъанланы Тимур 
(74 кг.) саугъаланнганды-
ла. Татьяна Жилова (73 кг.) 
бла Тамерлан Сохов (63 кг.) 

ючюнчюле болгъандыла.
10-14-жыллыкъланы ара-

ларында бизни тхэквондо-
чула 44 майдал алгъан-
дыла.

Спортчуланы тренерле 
Амир Ахметов, Ялдар Куг-
хандоко, Резуан Бжеников, 
Беслан Хараев, Кантемир 
бла Абдельджабар Унажо-
ковла юйретедиле.

КУЛЬЧАЛАНЫ 
Зульфия.   

14 августда 242-чи тау-
мараучу дивизияны 1942 
жылда 29 сентябрьде сер-
меш бардыра ёлген аскер-
чилерин Элбрусдан энишге 
тюшюрюрге эмда Терс-
Къолдагъы мемориалда 
асыраргъа, хапчукларын а 
«Ёлюмсюз полкну» келечи-
лерине берирге белгиленн-
ген эди да, хауа болумла 
осалдан, битеу ол ишлени 
«Мир» станциядан Тырныа-
уузгъа, Краеведение музей-
ге, кёчюрюрге тюшгенди. 

Ары уа «Россейде излеу 
къымылдау» деген органи-
зацияны Башкъортостанда 
бёлюмюню советини та-
матасы Владимир Волков,  
Элбрус районну башчы-
сыны орунбасары  Арслан 
Улимбашев, Къырал Дума-

ны депутаты, Россейде бла 
Башкъортостанда излеу 
къымылдауну къурагъан 
Ильдар Бикбаев, «Россей-
ни Ёлюмсюз полку» къы-
мылдауну КъМР-де регион 
бёлюмюню исполкомуну 
председатели Марина Би-
токова, СКФО-да излеу къы-
мылдауну координациялы 
советини члени эмда коор-
динатору Андрей Клименко 
да келгендиле.

Анда сёлеше, Владимир 
Волков бу бюгюн бола тур-
гъан иш Элбрусда ёлген 
къызыл аскерчилени бла 
аланы жууукъларын из-
леу жаны бла юч жылны 
ичинде бардырылгъан 
ишни эсеплери болгъанын 
чертгенди. «Битеу да бу 
экспедицияны кезиуюнде 

тау тикледе он аскерчини 
ёлюклери табылгъандыла. 
Алай ала сиккил-сиккил 
болгъандыла, буз аланы 
бек ийлегенди. Болсада 
тёрт аскерчини кимле бол-
гъанларын тохташдырыргъа 
къолдан келгенди. Аладан 
ючюсюню хапчуклары жу-
уукъларына берилликдиле. 
2021 жылда отряд дагъыда 
бешеуленни ёлюклеринден 
къалгъанын тапханды. Ала 
барысы да 1942 жылны 29 
сентябринде куртну юсюн-
ден бегиннген фашистлеге 
къажау атышыуну кезиуюн-
де жоюлгъандыла. 

Ильдар Бикбаев а Элбрус 
районну, республиканы да 
оноучуларына излеучюлеге 
дайым себеплик этгенлей 
тургъанлары ючюн жюрек 

ыразылыгъын билдирген-
ди. «Бу экспедиция энчиди: 
быллай бийикликде ишин 
бардыргъан битеу дунияда 
да жангыз да олду. Кеси 
да башхаладан къыйынды, 
нек дегенде буздан адамла-
ны ёлюклерин чыгъаргъан 
тынч тюйюлдю. Жаланда 
ма бюгюн мында болгъан 
къызланы бла жашланы 
хайырындан чыгъарыргъа 
къолдан келгенди ма бу 
ёлюклени да. Тёртеуленни 
тукъумларын тохташдырыу 
– ол быллай экспедициягъа 
уллу жетишимди. Бу ишни 
биригип бардырсакъ, бизни 
солдатларыбыз Кавказны 
аазатлагъанларын, аны 
ючюн алагъа бек уллу багъа 
тёлерге тюшгенин битеу ду-
ниягъа ачыкъ этерикбиз»,-
дегенди ол.

 Владимир Волков дагъ-
ыда къызыл аскерчилени 
къаллай хапчуклары та-
былгъанларыны юсюнден 
да айтханды. Документ-
леден къалгъан хурттакъ-
лагъа кёре Грузиядан эки 
аскерчини тукъумларын 
тохташдырыргъа къолдан 
келгенди. Хицуриани Алек-
сандр Виссарионовични бла 
Иремашвили Кабу Сосо-
вични ёлюклеринде табыл-
гъан документле, письмола, 

жаралы болууну юсюнден 
справка, жараланы байла-
учу затла, къашыкъ, бичакъ 
да аланы жууукъларына 
тапдырыллыкъдыла.

Къызыл аскерчи Макар 
Петровну медальонун бла 
суу орунун Ёлюмсюз полкну 
себеплиги бла табылгъан 
жууукъларына бериу да 
магъаналы ишге санал-
гъанды.

Былтыр жай экспедици-
яны кезиуюнде Элбрусда 
къазыу ишле бардырыл-
гъан заманда табылгъан юч 
къызыл аскерчиден бирини 
солдат медальонуну ичинде 
болгъан къагъыты табыл-
гъанды. Медальонну иеси 
Макар Михайлович Петров 
болгъанды Ол  242-чи  гвар-
диячы мараучу дивизияны 
къауумунда къуллукъ этген-
ди эмда 1942 жылны 29 сен-
тябринде Эски Кругозорну 
тийрелеринде гитлерчиле 
бла сермеше ёлгенди.

Ёлюмсюз полк анда бол-
гъан амалланы хайырла-
нып, Петровну жууукъларын 
тапханды. Макар Михайло-
вични туудукълары Валерий 
бла Геннадий Краснодар 
крайда жашайдыла.

 ЮСЮПЛАНЫ Галина 
хазырлагъанды. 

Булутла тюбюнде 
фронтну бушуулу ауазы

Бу кюнледе Минги тауну тийресинде «Заоблачный фронт» деген аскер-
тарых фестиваль бардырылады. Ол Уллу Ата журт урушну 80-жыллыгъына 
бла Кавказ ючюн къазауат бошалгъанлы 78-жыллыгъына жораланнганды. 
Программагъа  1942 жылда август-сентябрь айлада Элбрусну тийресинде  
сермешле  баргъан жерледе аскерчилени ёлюклерин излеу, табылгъан-
ланы атлары унутулмазча мадарла этиу, солургъа келгенлеге кёрмючле 
къурау ишле киредиле.

Ахыры. 
Аллы 3-чю бетдеди.

ТЕКУЛАНЫ Виола:
- Мен интернетде оюнланы 

юслеринден да айтыргъа 
сюеме. Ата-анала сабий сау 
кюнню хата этмей, интернет-
де олтургъанына къууана-
дыла, алай ол оюнлада не 
зат болгъанын  билмейдиле. 
Олтурчугъуз къатына сабий-
игизни, оюнну ахырына дери 
бир къарачыгъыз. Алада 
биринчи элгендирирча зат 
жокъду, артда хар хорламны 
тёлеую – мурдарлыкъды. Бир 
даражадан бийигирек дара-
жагъа кёчер ючюн, къолгъа 
сауут алып, жауланы ууатыр-
гъа керекди. 

Айныгъан тыш къыраллада 
быллай оюнла сатылмайды-
ла, къырал быллай бизнесни 
тинтгенлей турады. Россейде 
да белгили алимле, пси-
хологла бу оюнла сабийни 
психикасын бузады, аны 
огъурсуз этеди, деп жазып 
турадыла, алай алыкъа тыш 
къыралладача къаты оноула 
этилмегендиле. Мен сабийи-
ме бир кюннге онбеш минут-
дан кёп ойнаргъа эркинлик 
бермейме. Ата-аналадан 
тилеригим: битеу юйюр да 
жыйылып китапла окъугъуз! 
Бир ингир – биригиз, экинчи 
ингир – башхагъыз. 

ШАУАЛАНЫ Разият:
- Сыйыгъыз тёппегизде 

болсун, къызымы юсюнден 
айтайым. Ол гитче зама-
нында тюйюшген эте эдим: 
быллай бир окъуп турма, 
кёзлеринги бузаса, деп. Ол 
а, менден букъдуруп, кече 
фонарик бла окъуй эди. Энди 
уа туудукъла окъумайдыла. 
Алай сен тюз айтаса, Виола, 
ингирде барысын да торт бла 
чайгъа жыйып, тау жомакъ-
ла окъуп башласам, къайры 
къачарыкъдыла?

ГЛАШЛАНЫ Фаризат:
- Социальный сетьле, ин-

тернет, бир жаны бла бек 
иги затдыла. Бу пандемияны 
кезиуюнде интернетсиз окъу-
туу иш толусунлай тохтарыкъ 
эди. Дагъыда бир шарт: ре-
петиторлагъа бир сом да тё-
лемей, жаланда интернетни 
хайырланып, ЕГЭ- ни токъсан 
– токъсан беш баллагъа бер-
генле бардыла. Ол аламатды! 
Алай окъуучуланы асламысы  
юй ишлерин кеслери этмей, 
интернетден кёчюредиле,  
интернетде  дерслеге тын-
гыламайдыла, терен билим 
алыргъа итинмейдиле. 

Бусагъатда таулу халкъны 
бу уллу дунияда миллетча 
сакъларыкъ ана тилибиз, 
терен билимибиз эм же-
рибизди. Аланы тас этерге 
жарамайды. Таулула  Совет 
Союзда бек билимли халкъ-
ладан бири болуп тургъанды-
ла. Ол заманлада тауча сёле-
шалмагъан сабийлерибиз да 
жокъ эдиле. Бу арт жыллада 
миллет ышанларыбызны тас 
этип барабыз. Алгъын билим-
ге итиниуюбюз да суууй бара-
ды. Ол мени бек жарсытады. 

Окъуучуланы араларында 
не тауча, не орусча тынгылы 
билмегенле тюбейдиле. Ала 
китап окъумагъанла, интер-
нетде оюнлада аслам за-
манларын оздургъанладыла. 
Бир жол география дерсде 
бир сабий туруп: «Мен сизни 
ангыламайма! Сиз бир тюр-
лю орус тилде сёлешесиз!» 
- деп къычыргъан эди. Ол 
китап окъумагъан школчу 
эди…Тилеригим: хар таулу са-
бийге тынгылы билим берир 
ючюн къолубуздан келгенни 
аямайыкъ.

СЮЙМЕКЛИКНИ 
ЮСЮНДЕН

ГЛАШЛАНЫ Фаризат:
- Битеудуния культурадан 

дерслеримден биринде  са-

бийлеге: «Юйде анагъызны 
къатына барып, аны бир 
къучакълагъыз, сора экинчи 
дерсде ала не зат айтхан-
ларын сюзербиз», - дейме. 
Экинчи дерсде келедиле окъ-
уучуларым, хар бири туруп, 
аналары къууанганларын, 
«сау бол, балам», дегенле-
рин айта эдиле. Бир жаш-
чыкъ а турады, сёз да айтал-
май, кёзюме мудах къарап 
къалады. Алай мугурайгъан 
эди ол. Ётюрюк  къураргъа 
да базынмай, болгъаныча  
да айталмай эди. Мен аны 
къыйнамайма, олтуртама 
жерине. Сора башхалагъа 
тынгылагъанында, ол жаш-
чыкъ жиляп къалады. 

Дерсден сора къояма да: 
«Энди айтчы кесиме, не зат 
болгъанын», - дейме.  «Мен 
анамы къучакълагъанда, 
ол мени бир жанына хыны 
тюртюп: «Кетчи кет!», - де-
генди», - дейди жашчыкъ. 
Мен аны ол кюн кёллендире-
ме: «Баям, арып болур эди. 
Ананг сюеди сени. Башха 
кюнледе да къучакъла аны. 
Юйде да жумушла этерге 
болуш. Кёрюрсе, ол санга 
айтырыкъды бир кюнде ариу 
сёзле». Алай айтырмы?.. 
Сабийлери ханслача ёсгенле  
бардыла. 

Ата-ананы биринчи борчу 
уа балаларын багъалагъан-
ды, сюйгенди. Сюймеклик 
болмагъан жерде бир зат 
да болмайды. Ана тилибизге 
сюймеклигибиз таркъайгъ-
аны малкъар тилни къурута 
турады. Адетлерибизни-тё-
релерибизни сыйламагъа-
ныбыз жашауубузны татыуун 
сыйырады. Сабийле кеслери 
алларына ёсгенлери аланы 
къарыусуз этеди. Сюймеклик 
керекди!  

БАЙСЫЛАНЫ Марзият.

Хурметли жамауат! Эсигизде эсе, Россей Федераци-
яны Президенти Владимир Путин быйыл жаз башында 
Федерал Жыйылыугъа посланиясыны кезиуюнде  
юйлеге газ  тартыуну юсюнден тийишли буйрукъ 
берген эди. Алай бла аны толтурур умутда Нальчик 
шахар округну администрациясы соруу бардырып 
башлагъанды. Аны чеклеринде къайсы юйлеге газ 
керек болгъаны тохташдырыллыкъды эмда тийишли 
тизме жарашдырыллыкъды. Бу иш тындырылгъандан 
сора тизме КъМР-ни Промышленность, энергетика 
эмда сатыу-алыу министерствосуна жиберилликди, 
деп билдиргендиле мэриядан.

Газ быргъыны тартыр ючюн участкада юй неда 
башха тынгылы объект болургъа керекди. Андан сора 
ЕГРН-ден выписка алыргъа эмда юйде кимле жашагъ-
анларыны юсюнден билдирирге тийишлиди.

Соруулары болгъанла шахарны администрациясына 
барсынла неда телефон бла сёлешсинле. Аны адреси: 
Нальчик, Шогенцуков атлы проспект, 17-чи 
номерли юй, 13-чю  эм 14-чю  кабинетле. Иш-
леген заманы: 9-00 – 18-00 сагъат. Телефону эмда 
электрон почтасы: 42-55-01, otdel-jkh@mail.ru.

Хасанияда, Акъ-Сууда, Кенжеде, Адиюхда эм 
Вольный-Ауулда жашагъанла кеслерини  жер-жерли 
администрацияларына  барсынла.

ОМАРЛАНЫ Мурат хазырлагъанды.

Уручуну терк 
тапхандыла 

Быйыл 13 августда полицияны Терк 
районда бёлюмюне заявлениясы бла 
33-жыллыкъ киши келгенди. Ол айт-
ханнга кёре, бир ыйыкъны шахарда  

болмагъан кезиуюнде,  ким эсе да,  аны 
къурулуш баргъан павильонуна кирип, 
агъач керекледен 140 минг сом багъасы  
урлагъанды. 

Кёп да бармай, МВД-ны КъМР-де ке-
лечилери, Терк районда коллегалары 
бла бирге оператив-излеу ишни  бар-
дырып, ишеклик туудургъан биреуню 
тутхандыла.  Терк районда жашагъан 
19-жыллыкъ жаш, этген аманлыгъын 
букъдура турмай,  урлагъанын сатаргъа 
сюйгенин да билдиргенди.  

Материалла иесине къайтарылгъан-
дыла, эр кишиге уа уголовный иш 
ачылгъанды. 

Наркотиклени жашырын 
жарашдыргъандыла

Кёп болмай полицияны Элбрус рай-
онда бёлюмю  КъМР-де МВД-ны Нар-
котиклеге къажау управлениясыны 
келечилери бла бирге Тырныауузда 
оператив-излеу ишлени кезиуюнде ал-
гъын да сюдлюк болгъан 55-жыллыкъ 

тиширыуну юйюн жокълагъандыла. Тё-
герек-башны тинтгенлеринде,  юсюнде  
саргъылдым зат къатхан жугъусу бла 
темир табакъ эм эки хайырланылгъан  
шприц табылгъандыла. 

 Оперативникле келген заманда,  жа-
шау журтну иеси бла  62 эм 47 жыллары  
толгъан,  алгъын сюдге тартыла тургъан  
шахарчыла да  болгъандыла.  Аладан 
бири наркотикле жарашдырыргъа   бери 
терк-терк келгенин   айтханды.  Аны бла 

Спортчуларыбызда – 
эллиден аслам майдал

бирге  Терк райондан 59-жыллыкъ нар-
коман   тиширыу  да мында  къонакъда 
бола туруучусу  ачыкъланнганды. 

Белгиленнген шартла бла байламлы 
Элбрусну дознание бёлюмю РФ-ни Уго-
ловный кодексини 232-чи статьясыны  
1-чи кесегине тийишлиликде   тиширы-
угъа уголовный иш ачхандыла.

Эсирген водительле 
тутулгъандыла

Къырал автоинспекцияны келечилери 
бир кечени ичинде руль артына эсирип 
олтургъан - тогъуз эмда правалары 
болмагъан он водительни тутхандыла, 
деп билдиргендиле КъМР-де МВД-ны 
пресс-службасындан.

Алай бла алты сагъатны ичинде бар-
дырылгъан рейд иги хайыр келтиргенди. 
Бузукълукъларын къайтарып этген ючеу-
леннге Россей Федерацияны Уголовный 
кодексини 264-чю статьясыны биринчи 
кесегине тийишлиликде материалла 
жыйылгъандыла. Энчи стоянкагъа 22 
машина тюшгенди.

Хурметли гражданла эмда Къабарты-
Малкъарны къонакълары! Сиз биреу 
машинаны кеф болуп неда къылыкъла 
этип, башхалагъа къоркъуу салып жю-
рютгенин кёрсегиз, бу телефон номерле 
бла сёлешип билдиригиз: 8(8662) 49-50-
62, 96-10-00, 91-10-96 неда 102.

Авариягъа келтирген 
сылтаула

Бизни республикада жолладан би-
ринде «Газель» бла «Тойота» машинала 
эмда автогрейдер къагъышхандыла. 
КъМР-де МВД-ны пресс-службасындан 

билдиргенлерине кёре бу къыйын бо-
лумда юч адам ёлгенди, тогъузусу уа 
больницагъа тюшгендиле.

Авария 17 августда кюндюз сагъат 
экиде Бахсан районда болгъанды. 
Айтханыбызча, «Прохладный-Эльбрус» 
жолну 44-чю километринде «Нальчик-
Исламей» маршрут бла бара тургъан 
«ГАЗ-322132», «Тойота Камри» эм авто-
грейдер бир бирлерин ургъандыла. Ал 
тергеулеге кёре, иномарканы водители 
Бахсан шахардан Элбрус эл таба бара 
туруп, аллында маршрут машинаны 
ызындан жетип ургъанды. Ол а чарт-
лап автогрейдер бла къагъышханды. 
Бу бушуулу болумну тинтиу андан ары 
барады. 

УЛБАШЛАНЫ Мурат, КУРДАНЛАНЫ 
Сулейман хазырлагъандыла.

Ангылатыу

Юйге газ ызланы 
жетдирирча


